
Peniya, pukutumbula, 
Chapanga ngapangina 
kunane kwa 
Chapanga na 
nnema. 



Nnema ukibha ubhonikina jhe 
ngita chiubhonekana ngohe na 
ukibha gwa hele na lubhendo 
lukibha luyekilii panane jha 
ilendela ya mache. Na Uhuke 
gwa Chapanga 
ngajhobhatila 
panane jha mache. 



Chapanga palongila, “Lubhehe lumule,” na lumule 
ngalupitila. Chapanga lumule ngakemita, “Muhe,” na 

lubhendo ngakemita, “Kilo.” Ngaibhila kimiye 
ngaibhila, lukela lichiko lyukutumbula.



Peniya, Chapanga palongila, “Ibhehe pwache 
ibhaghanicha mache gha pahe na gha kunane.” 
Chapanga ngalikemita kunane kwenio, “Kuhanga.” Na 
ngaibhila kimiye na ngaibhila muhe, lichiko lyuubhele. 



Chapanga ngalongila, “Mache ghighabhii pannema 
ghakongane pamonga, na kilambo kijhomo 
ngakipitila.” Ngaibhila yene. Chapanga chehemo 
jhenio ngakemita, “Kilambo kijhomo.” Na mache 
ghighakongine pamonga ghala ngakemita, “Mbwane.” 
Chapanga ngalola kubhehe kuhalala. 



Bhahe, Chapanga ngalongila, kilambo chenio 
kimeleka mimeya. “Mikongo jhipambika uhohe hina 

mbejho.” Ngaibhila yene. Bhahe, 
ngaibhila kimiye, ngaibhila 

lukela lichiko lyuutato.



Bhahe, Chapanga ngapangina mule ngolongwa ibhele, 
lukolongwa yane lyobha ling'anyima muhe na 
luchokombe yane mwehe lung'anyima 
kilo, hele ngapangina ndondwa. 
Ngaibhila kimiye, ngaibhila lukela 
lichiko lya ncheche. 



Chapanga ngalongila, 
“Umache itwelela 
ihumbe ghome ndii 
yangalandana na 
ijhune imbuluka 
kunane.” Ngaibhila 
kimiye, ngaibhila lukela 
lichiko lya nhwano.



Chapanga palongila, “Pannema pabhehe na ihumbe 
ghome ya kila namuna, yane inyama ya kukoleka, 
ikwabha na inyama yukumanyahe.” Ngaibhila yene. 



Peniya, Chapanga ngalongila, “Ngohe tumombe 
mundo alandane na twenga na abhehe anda twenga, 
bhakalongoche homba yukumbwane na ijhune 
yukunane na inyama yukukolekwa yoha na ihumbe 
yoha ikwabha pannema.” 
Chapanga ngakilolita kila kilebhe 
chakipangine kubhehe kihalanao 
hake ngaibhila kimiye, 
ngaibhila lukela, lichiko 
lya chita. 



Bhahe, Bhambo Chapanga ngantola mundo jwenio na 
kummeka mukijhongo cha ku Edene aleme na 
kuijhemelela. 



Bhambo Chapanga 
panaghila mundo 
jwenio, “Mihoto 
kulyegha uhohe gwa 
nkongo ghoghoha 
ghubhii mukijhongo, 
nambo mangalyegha 
uhohe gwa nkongo 
ghuntenda mundo amanye 
ghanganandela na 
ghambone, mana lichiko 
limpala kulye uhohe gwa 
nkongo gwenio, chakaka 
miwegha.”



Yene, mundo jwenio ngatinita 
maina gha inyama yoha 
ikolekwa na inyama yoha 
yukumanyahe na ijhune ikunane 
nambo akibha jhe 
jhukuntangatila jwamaha.



Bhambo Chapanga nganteila aghochele lughono lyoo 
mundo jwenio, na pakibha mulugholo, Chapanga 
ngatoila lubhao lumo na lubhao lwenio ngayekilila kwa 
nyama. Peniya, Bhambo 
Chapanga ngampangina 
mwikeghe kubhoka mulubhao 
lwenio lwatoila kwa 
munalome jhola, jwenio 
Chapanga ngampelika 
mwikeghe kwa 
munalome jwenio. 



Ndi mana munalome nabhaleka majhe 
na tate mundo na kulombana na 
nhwanamundo, na bhabhele bhena 
bhabhehe yegha jhimo.



Kwa nhwalo Chapanga akapahile 
hake bhando bha pannema, ade 

ajhakummoha Mwana jwa kanjika, 
kila mundo jwanyeketela akotoka 

kuhobha, nambo abhaha na 
ughome gwa machiko ghoha 

ghangapeta. 



Akalome 3:23 nhwalo bhando bhoha bhatehi uhakaho na 
kupongokewa na ung'alicho gwa Chapanga. 

Akalome 6:23 Nhwalo malepo gha uhakaho ndi kuwegha, 
nambo hupo jha Chapanga ndi ughome gwa machiko 

ghoha ghangapeta kwa kulombana na Kilichitu 
Yecho, Bhambo gwito.

Akaebulaniya 9:27 Ngita hela, kila mundo paihwe mala 
jhimo, peniya ihadabulwa na Chapanga, 

Epecho 2:8,9 Nhwalo, kwa umbone gwa Chapanga 
mangota nkombwilwe kwa ndela jha kihobholelo. Kilebhe 
chenie chi nhwalo gwa kughagha kwinojhe, nambo ndi 

hupo jha Chapanga. Ihumii muitendwa hinojhe, kwa 
gheniya mundo jhojhoha angalokejhe kilebhe. 



Akalome 10:9,10 Anda nnyeketile kwa nnomo gwino 
kubhehe Yecho ndi Bhambo na kunyeketela kuhumii 

kumwojho gwino kubhehe Chapanga akayokiche kuhumii 
kubhawile, ndi nang'ombokoka. Kwa nhwalo kwa mwojho 

mundo ujheketila, Chapanga amalangila jwamaha palonge 
jhake, na jwenio pajheketila kihobholelo kwa 

nnomo gwake ughombokoka. 

Yohane 3:16,17 Kwa nhwalo Chapanga akapahile hake 
bhando bha pannema, ade ajhakummoha Mwana jwa 

kanjika, kila mundo jwanyeketela akotoka kuhobha, nambo 
abhaha na ughome gwa machiko ghoha ghangapeta. 
Nhwalo Chapanga akantumite ndeka Mwana mundo 
pannema pano kwahadabula bhando, nambo nnema 

aughombole kwa kupete jwenio.



1 Yohane 5:11-13 Na malobhe gheniya ndi ghanga, 
Chapanga atupii ughome gwa machiko ghoha 

ghangapeta, na ghome gwenio ubhii nkate jha Mwana. 
Mundo jhojhoha jwabhinako Mwana gwa Chapanga abhii 

na ghome gweno, jwangabhehe na Mwana gwa 
Chapanga akwetijhe ghome. Ninnyandikila mangota 
ilebhe henge bhumunnyeketile liina lya Mwana gwa 
Chapanga, umanye kubhehe mmi na ughome gwa 

machiko ghoha ghangapeta. 

